
Халкьдин сеняткарвилерин 
устадрин реестр

22-АВГУСТДИЗ РФ-дин ПАЙДАХДИН ЮГЪ КЪЕЙДНА

РФ-дин кьилин яржарикай сад 

РФ-дин Пайдахдин Югъ тебрикна

22-августдиз чи уьлкведа РФ-дин  Государстводин Пайдахдин Югъ 
къейдна. Ам Россиядин Федерациядин Президентди 1994-йисан 20-ав-
густда акъудай «РФ-дин Государстводин Пайдахдин Йикъан гьакъ-
индай» 1714-нумрадин Указдин бинедаллаз тайинарнава. 1991-йисан 
22-августдиз Москвада Лацу кIвалин винел сифте яз пуд рангуникай 
ибарат тир Россиядин Пайдах официальный къайдада хкажна.

РФ-дин Государстводин Пайдахдин Йикъан гьуьрметдай чи рай-
ондани, уьлкведин вири пипIера хьиз, талукь тир серенжемар кьиле 
тухвана. Кьилди къачуртIа, хуьрерин библиотекайра ватанпересвилин 
сятер, суьгьбетар, гьакI ктабрин выставкаяр тешкилна. Анрал инсанри 
триколордин тарих веревирдна ва 1991-йисан вакъиаяр рикIел хкана. 
Волонтерри «Зи уьлкведин Пайдах» акция кьиле тухвана. И вахтунда 
абуру инсанриз талукь тир лишанар алай лентаяр ва наклейкаяр пай-
на. Аялрин библиотекада, аялрин яратмишунрин КIвале ва «Рассвет» 
аялрин бахчада Россиядин Государстводин Пайдахдин – лацу, вили 
ва яру рангариз талукь суьгьбетар авуна ва мастер-классар тешкилна. 
И мярекатар инсанрин садвилин, абур тупламишунин ва Ватан кIан 
хьунин сувариз элкъвена. 

За квез уьлкведин кьилин 
суварикай сад тир Россиядин Фе-
дерациядин Государстводин Пай-
дахдин Югъ рикIин сидкьидай 
мубаракзава. Россиядин триколор 
им гьакIан са  лишан туш. Ам чи 
уьлкведин 190 далай гзаф халкьар 
садзавай чи Ватандин къадим 
тарихдин жанлу ярж – память я. 
Девиррин ахтармишунай  гъа-
либвилер гваз экъечIай Ватандин 
Пайдах 1991-йисуз мад Кремлдин 
винел хкажна. 

А пайдах чаз, дагъустанвий-
риз ва  ахцегьвийриз, иллаки 
багьа я. Чи республикада чIалар 
ва культураяр надир тегьерда 
сад-садак какахьнава. Уьлкведин 
пайдахдик кваз чна гьамиша сад-
садан гъавурда кьадай умуми чIал 
жагъуриз, четинвилерай экъечIиз 
ва лайихлу уьмуьр тукIуьриз 
хьана. 

Чна, къе СВО-дин иштирак-
чийри кьинез ва Россиядин Пай-
дахдиз вафалувал хуьналди чпин 
аскервилин буржи игитвилелди 
тамамрзавай тегьердал дамахзава. 

Абурун женгинин крар Ватан кIан 
хьунин лап хъсан чешне я. Къуй 
триколорди куьн чи райондин ва 
вири Россиядин хушбахт гележег 
патал хъсан крарал гьевесламиш-
рай. Къуй гьар са кIвале ислягь-
вал, меслят ва къулайвал хьурай. 
Къуй чи аялар чпин уьлкведал 
дамахзавай ватанпересар яз чIехи 
хьурай. Квез сувар мубаракрай! 

«Ахцегь район» МР-дин кьил                        
А-К.Н.ПАЛЧАЕВ

Сергей Кириенко – Дагъустанда
17-августдиз Дагъустандиз РФ-дин Президентдин Администра-

циядин Руководителдин Сад лагьай заместитель Сергей Кириенко 
мугьман хьана.

Москвадай атанвай мугь-
манди сифте нубатда 
РД-дин Кьилин вези-

фаяр вахтуналди тамамарзавай 
Фёдор Щукинахъ галаз санал 
хейлин йисара Дагъларин уьлкве-
диз регьбервал гайи Мегьаме-
дали Мегьамедован гуьмбетдал 
цуьквер эцигна. Гуьгъуьнай абур 
Дагъустандин халкьдин шаир 
Расул Гьамзатован гуьмбетдал 
фена, адан экуь къамат рикIел 
хкана. 18-августдин экуьнахъ абу-
ру Махачкъалада Ватан азад авур 
аскердиз хкажнавай гуьмбетдал 
цуьквер эцигна. Идалай гуьгъуь-
низ Сергей Кириенкоди Фёдор 
Щукинахъ галаз кIвалахдин ре-

кьяй гуьруьш кьиле тухвана.
Дагъуст андин регьбер -

ди  РФ-дин Пре зидентдин 
Администрациядин векилдиз 
регион яшайишдин вири хилерай 
вилик тухун патал кьабулзавай се
ренжемрикай, кьилиз акъудзавай 
проектрикай, вилик акъвазнавай 
месэлайрикай ихтилатна. Гуь
руьшдал гатфарихъ къвайи къати 
марфарин чIуру нетижаяр арадай 
акъудун патал кьиле тухвай кIва
лахдикайни рахана. С. Кириен-
коди и жигьетдай республикада 
кьабулай серенжемриз ва абурун 
нетижайриз еке къимет гана. Ф. 
Щукина къейд авурвал, зиянар 
хьайи муниципалитетра яшайиш-
дин метлеб авай объектарни кIва
лер эцигна саки акьалтIарнава.

Гуьруьшдилай кьулухъ Сергей 
Кириенкоди Гьукуматдин член-
рихъ галаз совещание кьиле тух-
вана. Адан сергьятра аваз, гьар са 
министерстводин, ведомстводин 
регьберди дагъустанвийрик къа-
лабулух кутазвай месэлаяр гья-
лунин жигьетдай кьиле тухузвай 
кIвалахдикай суьгьбетна. Къейд 
авурвал, республика патал вири-
далайни кьилин месэла (иллаки 
Махачкъала шегьер патал) агьа-
лияр дурумлудаказ энергиядалди 
таъминарун я.

Совещанидин сергьятра аваз 
къанундал амал тавуна тешкил-
завай эцигунриз талукь месэлани 
веревирдна. Дагъустанда, санлай 

къачурла, ахьтин объектрин кьа-
дар 2500-дав агакьзава, абурукай 
910 гзаф гьавайрин яшайишдин 
кIвалер я.

Совещанидилай гуьгъуьниз 
Сергей Кириенкони Фёдор Щу-
кин республикадин жегьилрин 
центрадиз фена ва ина уьмуьр
диз кечирмишзавай проектрихъ 
галаз таниш хьана. Дагъустандин 
регьбердин гафаралди, регионда 
волонтеррин гьерекат вилик туху-
низ еке фикир гузва. Абуру чпин 
викIегьвални садвал, яд акьалтай 
чIавуз арадал атай гьалар къайда-
дик кухтадайла, къалурна. Саки 
3000-дав агакьна волонтерри 
зиянар хьанвай вишералди ин-
санриз куьмекдин гъил яргъи 
авуна. С. Кириенкодини Ф. Щу

кина иллаки тафаватлу хьайи са 
жерге волонтеррив гьукуматдин 
шабагьар вахкана.

«Дагъустанди сада-садаз куь-
мек авунин жигьетдай вири Рос-
сиядиз чешне къалурна. Жуьреба-
жуьре миллетрин, динрин, яшарин 
векилри сад хьана куьмекдихъ 
муьгьтеж гьар са инсандиз гъил 
яргъи авуна. И карда жемиятдин 
вири къатари иштиракна: гьукум-
дин органри, бизнесдин векилри, 
жемиятдин тешкилатри… Аферин 
квез!» – лагьана С. Кириенкоди 
волонтеррихъ галаз кьиле фейи 
гуьруьшдал.

19-августдиз Сергей Кири-
енко Фёдор Щукинахъ галаз 
санал «Защитники Отечества» 
госфондунин Дагъустанда авай 
филиалдизни фена. Абур иниз 
къвезвайбурухъ галаз рахана ва 
абуруз фондуни гузвай куьмекдин 
дережадиз къимет гана. Къейд 
ийин хьи, СВО-дин иштиракчий-
риз, ветеранриз, абурун хизанриз 
талукь яз кьиле тухузвай кIвалах 
алай вахтунда гьукумдин вири ор-
ганар патал кар алайбурукай сад я.

Филиал арадал гъайи 3 йисан 
къене иниз, куьмек герек яз, СВО-
дин 9000-далай гзаф иштиракчи-
ярни абурун хизанрин векилар 
атана. Центрадив агакьнавай 25 
агъзурдалай гзаф арзайра къа-
лурнавай месэлайрин 96 процент 
тамамдиз гьялнава. Ф. Щукина 
къейд авурвал, республикада 
СВО-дин иштиракчийрин, абурун 
хизанрин гьакъиндай къайгъу-
дарвал авун важиблу месэла яз 
амукьзава ва Ватан хуьзвай гьар 
са касдив вич тек туширди гьис-
сиз тазва.

Сергей Кириенко Дагъустанда 
хьайи мярекатрин арада «До-
блесть гор» программадин ишти-
ракчийрихъ галаз кьиле фейи гуь-
руьшни авай. Адани Фёдор Щу-
кина и программадин сергьятра 
аваз чирвилер къачунвай СВО-дин 
35 иштиракчидивни ветерандив 
абурухъ пешекарвилин гьазурвал 
авайди тестикьарзавай дипломар 
вахкана. Лагьана кIанда, ихьтин 
проект кардик кутунин тапшуругъ 
РФ-дин Президент Владимир Пу-
тина ганай. Дагъустан и програм-
ма кьилиз акъуднавай сифтегьан 
регионрикай сад я.

КIЕЛДАЙ ЦIИЙИ ЙИС МУБАРАКРАЙ!

РД-дин Гьукуматдин Кьил 
Мегьамед Рамазанова халкьдин 
художественный сеняткарвиле-
рин устадрин реестр тешкилунин 
гьакъиндай Къарар кьабулна.

Реестрда устадрикай, производ-
стводин жуьредикай ва шейэрин 
дестедикай, сеняткарвал адет яз 
авай чкадикай, шейэр халкьдин 
художественный сеняткарвилери-
кай тирди къалурзавай Советдин 
къарардин реквизитрикай делилар 
кхьида. Ам РД-дин халкьдин ху-
дожественный сеняткарвилерин 
ва туризмдин рекьяй Министер-
стводи тешкилда.

Чирвилерин сувар мубаракрай!
Гьуьрметлу школьникар, 

муаллимар, диде-бубаяр! Чир-
вилерин Югъ квез рикIин 
сидкьидай мубаракрай! 

Гатун каникулар куьтягь 
хьана, ингье, кIелунин цIийи 
йис эгечIзава. БицIекриз им 
чирвилерин алемдиз сифте 

кам, выпускникриз школа 
акьалтIарзавай кьетIен йис 
я. Дурумлу чирвилерни хъсан 
тербия - им уьмуьрдин агал-
кьунрин мягькем бине тирди 
аннамишна зегьмет чIугу. Аял-
рин агалкьунринни гъалибви-
лерин кьулухъ, якъин, абурун 

муаллимрин ва диде-бубайрин 
гьар йикъан намуслу зегьмет 
гала. Пара кьадар сагърай 
куьн сабурлу, четин зегьмет-
дай! Чи мурад квез чандин 
сагъвал, чирвилер гунин ва 
къачунин карда агалкьунар 
хьун я.

 «Ахцегь район» МР-дин кьил                                                          
А-К.Н.ПАЛЧАЕВ

Кьилинди аялрин хатасузвал я! Фазир Султанбегов: зи мурад
 женгинин юлдашриз куьмекун я

Куьчеяр ишигълаванзава 

Аксивалдай серенжемар веревирдна

Назлы ШЕРИФАЛИЕВА

И мукьва Ахцегь районда яш 
тамам тахьанвайбурун крарин ва 
абурун ихтиярар хуьнин рекьяй 
комиссиядин заседание кьиле 
фена. Анал веревирд авур асул 
месэла аялрин хатасузвал таъми-

нарун я. Раймуниципалитетдин 
кьилин замститель Роберт Гьам-
заеван регьбервилик кваз ва виче 
райондин прокурордин старший 
куьмекчи Фируза Лагметовадин 
иштираквал аваз кьиле фейи 
заседаниедал диде-бубавилин 
мажбурнамаяр лазим къайдада 

тамамар тавунин месэладиз 
килигна.

Заседаниедал гьялай месэ-
лайрин нетижайрай чпин аялар 
хаталувилик акатай диде-бубай-
риз официальный къайдада тагь-
кимарна ва жермеярна. И чкадал 
кьилин дикъет чпи велосипедар 
ва электросамокатар гьалзвай 
аялрин  хатасузвал таъминаруниз 
гана. Заседаниедал къейд авур-
вал яш тамам тахьанвай аялар 
авторекьерал экъечIуни абурун 
уьмуьрдиз ва сагъламвилиз еке 
къурхулувал арадал гъизва. И кар 
фикирда кьуна аялрин диде-бу-
байриз ял язавай вахтунда абурал 
тухузвай гуьзчивал артухарун 
ва абурухъ галаз рекьера гьере-
катунин хатасуз къайдайрикай 
суьгьбетарун теклифна. 

ПОСТАНОВЛЕНИЕ

РД,АДМИНИСТРАЦИЯ 
МУНИЦИПАЛЬНОГО РАЙОНА

«АХТЫНСКИЙ РАЙОН»

24 августа 2026 г.                    с. Ахты                                   № 147

О назначении публичных слушаний по проекту ге-
нерального плана и правил землепользования и застройки 
сельского поселения «село Зрых» муниципального района 

«Ахтынский район»

В связи с завершением Об-
ществом с ограниченной от-
ветственностью «Картфонд» 
работ по разработке проекта 
генерального плана и правил 
землепользования и застрой-
ки сельского поселения «село 
Зрых» муниципального района 
«Ахтынский район» в рам-
ках муниципального контракта 
№0303300091725000009» от 
09.07.2025 года в соответствии 
со статьями 5.1, 31 Градостро-
ительного кодекса Российской 
Федерации, пп.20 п.1, п.3 и п.4, 
ст. 14 Федерального закона от 
06.10.2003 № 131-ФЗ «Об общих 
принципах организации местно-
го самоуправления в Российской 
Федерации», руководствуясь 
Уставом Муниципального рай-
она «Ахтынский район», По-
ложением «Об утверждении 
порядка организации и проведе-
ния общественных обсуждений, 
публичных слушаний по вопро-
сам градостроительной деятель-
ности в муниципальном районе 
«Ахтынский район», утвержден-
ным Решением Собрания депу-
татов МР «Ахтынский район» 
от 28.12.2021г. №VII-СД-15-5: 
ПОСТАНОВЛЯЮ:

1. Назначить публичные слу-
шания по проекту генерального 
плана и правил землепользова-
ния и застройки сельского посе-
ления «село Зрых» муниципаль-
ного района «Ахтынский район».

2. Организацию публичных 
слушаний по проекту возложить 

на комиссию по подготовке 
проекта генерального плана и 
правил землепользования и за-
стройки сельского поселения 
«село Зрых» муниципального 
района «Ахтынский район».

3. Провести публичные слу-
шания на территории сельского 
поселения «село Зрых» муни-
ципального района «Ахтынский 
район».

4. Место, дату и время про-
ведения публичных слушаний 
по проекту определить: здание 
администрации сельского по-
селения «село Зрых», распо-
ложенное по адресу: 368741, 
Республика Дагестан, Ахтын-
ский район, село Зрых, ул. 
Центральная, здание 60а – 25 
сентября 2026 г. в 11:00 часов;

5. Комиссии:
5.1. Провести публичные 

слушания по проекту генераль-
ного плана и правил землеполь-
зования и застройки сельского 
поселения «село Зрых» муни-
ципального района «Ахтынский 
район».

5.2. Подготовить заключе-
ние о результатах проведения 
публичных слушаний и опу-
бликовать их в установленном 
порядке.

5.3. Для проведения публич-
ных слушаний опубликовать 
материалы по проекту генераль-
ного плана и правил землеполь-
зования и застройки сельского 
поселения «село Зрых» муни-
ципального района «Ахтынский 

район» и презентационные ма-
териалы к ним на официальном 
сайте администрации муници-
пального района «Ахтынский 
район» (https://akhtymr.ru/ )

6. Замечания и предложе-
ния по вынесенному на пу-
бличные слушания проекту 
генерального плана и правил 
землепользования и застрой-
ки сельского поселения «село 
Зрых» муниципального района 
«Ахтынский район» могут быть 
представлены заинтересованны-
ми лицами в Комиссию по про-
ведению публичных слушаний 
в письменной форме по адресу: 
368741, Республика Дагестан, 
Ахтынский район, село Зрых, 
ул. Центральная, зд. 60а в здании 
администрации сельского посе-
ления «село Зрых» до 25.09.2026 
года в рабочее время с поне-
дельника по пятницу с 08 до 17 
часов, а также на электронную 
почту ahtymr@mail.ru или sel.
adm.zrih@yandex.ru

7. Комиссии по подготовке 
и проведению публичных слу-
шаний по проекту организовать 
совместно с исполнителем ра-
бот рассмотрение поступивших 
предложений и замечаний, в 
случае необходимости внесения 
изменения в проект генерального 
плана и ПЗЗ своевременно опу-
бликовать внесенные изменения 
и довести содержание изменений 
до заинтересованных лиц.

8. Опубликовать настоящее 
постановление на официальном 
сайте муниципального района 
«Ахтынский район» (https://
akhtymr.ru/) и опубликовать в 
газете «ЦIийи дуьнья» («Новый 
Мир»). 

9. Контроль за исполнением 
настоящего постановления воз-
ложить на заместителя главы МР 
«Ахтынский район» Ахмедову 
Ф.А.

Глава МР «Ахтынский район»	
            А-К. Н.ПАЛЧАЕВ 

Рашид МУРСАЛОВ

Луткунрин хуьруьн агьали 
СВО-дин ветеран Фазир Сул-
танбегова «Доблесть гор» про-
граммадай чирвилер къачуна 
куьтягьна. КIелунин программада 
кьилин фикир  аскеррин ва абурун 
хизанрин тереф хуьниз гузвай. 
Адан выпускной кIвалах СВО-дин 
иштиракчийрин ва абурун хизан-
рин яшайиш хъсанаруниз талукь 
тир. И темади Султанбегован гьар 
йикъан кIвалах къалурзава. Алай 
вахтунда ада Дагъустан Респу-
бликадин Кьилин ва Гьукуматдин 
Администрацияда СВО-дин вете-
ранрин ва иштиракчийрин крарин 
рекьяй отделда кIвалахзава.

– Зи къуллугъдин везифаярни 

выпускной кIвалах саки сад я. Им 
гьакIан теория туш, ада зи гьар 
йикъан алахъунар къалурзава. 
Тайиндиз лагьайтIа, им зи жен-
гинин юлдашриз, абурун мукь-
ва-кьилийриз вири терефрихъай 
куьмекун, аскервилин частарихъ 
ва комиссариатрихъ галаз са-
нал кIвалахун я. За захъ жуван 
халкьдиз ва СВО-дин ветеранриз 
чарасуз тир куьмекар гун патал 
къуватар авайди гьиссзава ва зун и 
кар давамариз гьазур я, – къейдна 
Фазир Султанбегова. 

«Доблесть гор» программади 
чпи Дагъустандин агьалийрин уь-
муьрда хъсан патахъ дегишвилер 
арадал атуниз таъсирдай пешекар-
рин команда арадал гъунин рекьяй 
кIвалах давамарзава.

Алай вахтунда Ахцегьа куьче-
яр ишигълаван авунин къурулуш 
цIийикIа туькIуьр хъийизва. 
Им райцентр аваданламишунин 
рекьяй кIвалахрин важиблу пай 
я. Ада чкадин агьалийрин уь-
муьрдин къулайвал ва хатасузвал 
таъминаруниз хъсан патахъай 
таъсирзава. 

Икьван чIавалди Гь. Алиеван, 

Р. Ашуралиеван, А. Агъаеван, 
Э. Ибрагьимовадин, Пирали 
ва Видади Эмироврин, Н. Нур-
мегьамедован, Р. Набиеван, М. 
Ибрагьимован, Ш. Исмаилован, 
Г. Ханагьмедован ва Ф. Абдурагь-
манован тIварарихъ галай куьчей-
ра ва Ленинан куьчедин 2 ва 3-пе-
реулокар ишигълаван авун патал 
тир цIийи гъварар акIурнава ва 
абурал эквер куькIуьрнава. 

Вири саналди  и мураддалди 
чиле 126 гъвар акIурднава. Чка-
дин агьалийри къейдзавайвал, 
куьчейрин эквер цIийи хъавурла, 
инсанрин нянин сейирар хата-
сузбур ва транспортдин гьерекат 
къулайди хьанва. И кар аялар 
ва яшлу инсанар патал иллаки 
важиблу я. Гила абуру чпи-чеб 
йифиз куьчеда инанмишвилелди 
гьиссзава. 

21-августдиз Ахцегь райондин 
администрацияда офциальни тушир 
къайдада кIвалахунин вилик пад кьу-
нин рекьяй махсус комиссиядин за-
седание кьиле фена. Адан кIвалахда 
райондин руководстводи, МВД-дин 
ва агьалияр кIвалахдал таъминардай 
Центрдин векилри, гьакIни чеб месэла 
гьялуник видеоконференцалакъадин 
жуьреда экечIай РД-дин Федеральный 
налоговый къуллугъдин пешекарри 
иштиракна.

И заседаниедал законсуздаказ 
кIвалахдал машгъул хьунин дуьшуьшар винел акьулдна, абур мукьуф-
дивди веревирдна. Мярекатдал кардик квай законодательстводин ис-
темишунрин гъавурда туниз дикъет гана ва кIвалах гузвай ксар масадан 
зегьмет законсуздаказ ишлемишунай хиве гьатзавай жавабдарвалин 
гьакъиндай хабардарна. 

Инал къейд авурвал, легальни тушир, яни чинеба зегьметдин 
алакъайри инсанар яшайишдин заминвилерикай – больничнийрикай, 
тамам пенсиядикай магьрумзава. Нетижада неинки къуллугъчийрин 
ихтиярар чIурзава, гьакI райондин экономикадиз бюджетдиз къвезвай 
къазанжияр тIимил авуналди, еке зарар гузва. 

Ахтармишай месэладин нетижайрай комиссияди са шумуд къарар 
кьабулна. Анал гьукумдин органрин, налогрин къулугъдин ва къайдаяр 
хуьдай органрин арада кIвалах гужлу авунин патахъай тапшуругъар 
гана; кIвалах гузвайбурухъ галаз профилактикадин серенжемар тухунин 
кар активламишунин гьакъиндай таъкимарна. Ида, якъин, кимивилер 
вахтунда арадай акъуддай ва районда формальни жуьреда инсанар 
кIвалахдал таъминарунин вилик пад кьадай мумкинвал гуда. 

Латентная туберкулёзная 
инфекция (ЛТИ): что нужно знать

Неделя без алкоголя: 
польза для организма!

Жемятдин хатасузвал таъминарин
Заместитель главного врача 

ГБУ РД «РПТД» Магомед АСХА-
БАЛИЕВ 

Латентная туберкулёзная ин-
фекция (ЛТИ) – это состояние, при 
котором в организме присутствует 
микобактерия туберкулёза, но 
нет клинических или рентгено-
логических признаков активного 
заболевания. Диагностика ЛТИ 
основана на иммунологических 
тестах, таких как проба Манту или 
"Диаскинтест", при отсутствии 
подтверждённого туберкулёза.

Важно понимать:
Пробы Манту и "Диаскин-

тест" – это не прививки. Они 
являются инструментами для вы-
явления инфекции, а не методами 
вакцинации. Отказ от них из-за 
страха перед прививками некоррек-
тен, так как это разные процедуры.

Цель пробы: Определить нали-
чие туберкулёзной инфекции в ор-
ганизме. Положительный результат 
(появление "папулы" – покрасне-
ния и уплотнения кожи) свидетель-
ствует о возможном присутствии 
инфекции. Отрицательный – об её 
отсутствии. Существует и "сомни-
тельное" состояние.

Результат пробы оценивает 
врач: Отдельный результат пробы 
не всегда является окончательным 
диагнозом. Он должен быть интер-
претирован специалистом (чаще 
всего фтизиатром) в комплексе с 
другими данными обследования и 
состоянием пациента.

ЛТИ – скрытая угроза: Слово 
"латентная" означает "скрытая". 
После заражения инфекция мо-
жет длительное время протекать 
в организме, не вызывая явного 
заболевания. Этот период может 
длиться от нескольких месяцев 
до десятилетий, и в 95% случаев 
поражает дыхательную систему, 
реже – другие органы.

Профилактика – ключ к здо-
ровью: Поскольку невозможно 
предсказать, у кого ЛТИ перейдёт 
в активную форму туберкулёза, 
рекомендуется проведение про-
филактических мероприятий. Это 
включает укрепление иммунитета 

и, главное, превентивный курс 
лечения противотуберкулёзными 
препаратами.

Научно доказано:
Лица, прошедшие превентив-

ный курс лечения, заболевают 
туберкулёзом в 5-7 раз реже.

Детям и подросткам превен-
тивный курс может проводиться 
в санаторно-оздоровительных 
учреждениях или на дому под на-
блюдением врача.

Ежегодное тестирование и 
профилактика:

Детям и подросткам ежегодно 
проводится проба Манту для ран-
него выявления первичной тубер-
кулёзной инфекции.

При положительных результа-
тах или наличии показаний дети 
направляются к фтизиатру для об-
следования и, при необходимости, 
профилактического лечения.

Отказ от пробы Манту и профи-
лактических мероприятий лишает 
возможности своевременно пре-
дотвратить развитие заболевания.

Важно для родителей:
Даже если ребёнок, несмотря 

на все профилактические меры, за-
болеет, своевременное выявление и 
лечение помогут избежать тяжёлых 
форм туберкулёза.

Предупредить болезнь всегда 
легче, чем лечить. Совместными 
усилиями врачей и родителей необ-
ходимо сделать всё возможное для 
защиты детей от инфицирования и 
заболевания туберкулёзом, а также 
для предотвращения его распро-
странения в обществе.

Алкоголь негативно влияет на 
клетки, центральную нервную си-
стему, головной мозг и внутренние 
органы. Внезапное прекращение 
употребления спиртных напит-
ков может вызвать стресс, так как 
организму требуется время для 
перестройки. Человек, который 
резко отказался от алкоголя, может 
испытывать душевные муки, стыд, 
неуверенность в себе и физические 
симптомы, такие как ломка, на-
вязчивое желание выпить, потеря 
веса, бессонница, головные боли и 
раздражительность. Эти симптомы 
обычно проходят в течение недели.

Важно помнить, что резкий отказ 
от алкоголя может привести к разви-
тию других вредных привычек, таких 
как курение или переедание. Также 

существует риск замены одного алко-
гольного напитка другим, например, 
переход от крепких напитков к пиву 
или энергетикам. Однако такой под-
ход не решит проблему алкоголизма, 
а только усугубит её.

Как долго алкоголь выводится из 
организма:

Первый день: сильное похмелье, 
тошнота, головная боль, головокру-
жение, отсутствие желания пить 
алкоголь.

Второй день: желание есть слад-
кую пищу из-за недостатка энергии 
после воздействия этанола. Печень 
выводит токсины, инсулин выраба-
тывается активнее.

Третий день: головная боль ста-
новится слабее, остальные симпто-
мы ослабевают или исчезают.

Седьмой день: организм полно-
стью вывел токсины и продукты 
распада этанола, остаётся лёгкая 
слабость, головокружение и сон-
ливость.

Полное выведение этанола из 
организма завершается на четвёр-
той-пятой неделе после отказа от 
алкоголя. В этот период улучшаются 
состояние кожи, ногтей и волос, 
очищаются внутренние органы, вос-
станавливается центральная нервная 
система и работа головного мозга.

Докузпаринская ЦРБ

МЕДИЦИНА ТЕРРОРИЗМДИЗ АКСИ КОМИССИЯДИН ЗАСЕДАНИЕ

Дашдемир ШЕРИФАЛИЕВ       

25-августдиз «Ахцегь район» МР-дин кьил Абдул-Керим 
Палчаеван председателвилик кваз раймуниципалитетдин 
терроризмдиз акси комиссиядин нубатдин заседание кьиле 
фена. Сифте гаф рахуналди,  ам А-К. Палчаева ачухна ва 
кьиле тухвана.

– Гьуьрметлу юлдашар, 
къе чун уьлкведа цIийи 
укронацистрихъни фаши-
стрихъ галаз дяведин мах-
сус операция (СВО) кьиле 
физвай кьетIен шартIара 
яшамиш жезва. Гьавиляй чи 
гьар йикъан кIвалахра, ил-
лаки суваринни сечкийрин 
хьтин вакъиайра халкьдин 
хатасузвал ва сагъламвал 
хуьн сифте истемишунрик 
акатзава. Школайринни 
идарайрин руководителар 
ва пешекарар хатасузвал 
таъминарунин месэладив 
акьалтIай жавабдарвилелди 
эгечIун иллаки важиблу я…, 
– лагьана ада. 

Заседаниедал эцигнавай 
1-месэладай – «КIелунин 
цIийи йисан вилик ва се-
сер гунин сад тир йикъаз 
газурвал акун яз, райондин 
талукь тир объектар мумкин 
тир террориствилин тахсир-
карвилерикай хуьнин серен-
жемар кьабулунин важиблу-
виликай»  – гаф Россиядин 
МВД-дин «Ахтынский» 
МО-дин начальник Э.Ф. 
Ибрагьимова къачуна.

Ада къейд авурвал, рай-

онда образованиедин 23 
идара ава, абурукай 16 – 
школаяр (абура санлай 2416 
аялди кIелзава) ва 6 – аял-
рин бахчаяр (586 аял ава) 
я. Чна вири и идарайрин 
хатасузвал таъминарзавай 
гьал ахтармишна. Рехъ ган-
вай бязи кимивилерай актар 
кхьена ва абур вахтунда 
арадай акъуддай вахтар тай-
инарна. Чирвилерин Югъ 
къведалди са сутка амаз ва 
ахпа сечкийрин вири вах-
тундани школаяр  ва гьакI 
сечкийрин комиссийрин 
участокар (абур района 26 
ава, 17 – школайрин да-
раматра, 5 – культурадин 
КIвалера, 2 – спорткомплек-
сра, амай кьвед – СП-дин 
администрацияда ва ФАП-
да) вири махсус тадаракрин 
ва кицIерин куьмекдалди 
ахтармишна, гуьзчивилик 
кутада. Хатасузвал таъми-
нарзавай и серенжемрив 
чун вири, гьакI талукь тир 
идарайрин руководителарни 
хивевай жавабдарвал гьис-
сунивди эгечIна кIанда. 

Веревирдзавай месэ-
ладай талукь тир малу-

мат  А х ц е г ь  р а й о н д и н 
ТИК-дин председатель 
Э.Ф.Шихамадова авуна. 
Кьилди къачуртIа, ада сеч-
кийрин таблигьатдиз талукь 
документарни литература 
гъана чкадал алайдакай ва 

игьтият хуьн яз сесер гудай 
участокра электрогенерато-
рар, онлайн режимдин ви-
деорегистраторар, куьчейра 
йифен эквер хьун герек 
тирдакай хабардарна.

Райондин образовани-
един управлениедин на-
чальник З.А.Муталибовади 
школаяр кIелунин цIийи йи-
саз ва чирвилерин сувариз 
гьазур тирдан, гьакI аялрин 
хатасузвал хуьниз талукь 
серенжемар кьабулзавайдан 
гьакъиндай малумарана. 

Заседаниедал къиметлу 
теклифар гваз гьакI «Ахцегь 
район» МР-дин кьилин за-
меститель Р.Гь.Гьамзаев, 
республикада Россиядин 
УФСИН-дин раймуници-
палитетрин арадин Мегьа-
рамдхуьруьн филиалдин 
къуллугъчи Р.М.Азизов ва 
маса юлдашар рахана.  

Мярекатда иштиракай 
юлдашрин рахунар фикирда 
кьуналади, терроризмдиз 
акси комиссиядин заседа-
ниедал талукь тир ва вах-
тунда кьиле тухун лазим 
тир серенжемрин къарар 
кьабулна.

Махачкъалада электро-
энергиядалди таъминарун 
хъсанарун патал 15 БКТП 
(блочная  комплектная 
трансформаторная под-
станция) эцигда. Идакай 
Дагъустандин энергети-
кадин ва тарифрин ми-
нистерстводин телеграм-
каналди раижзава. 

Хабар  гузвайва л ,  и 
мярекатар уьмуьрдиз ке-
чирмишуни кардик квай 
электроэнергиядин объек-
трал алай пар агъузардай, 
аварияр хьун тIимилардай 
ва шегьердин агьалияр 
электроэнергиядалди таъ-
минарун артухардай мум-
кинвал гуда.  ГьакIни и 
чешмеди хабар гузвайвал, 
2026-йисуз «Дагэнерго» 
компанияди Махачкъала-

да виридалайни гзаф пар 
акьалтнавай ЛЭП-ра (ли-
ния электропередачи) 80 
даях дегишда. Йисан эвел 
кьилелай инихъ шегьердин 
центральный куьчеяр ва 
Махачкъаладин къерехар 
электроэнергиядалди таъ-
минарзавай объектрал рех-
не квай 10 даяхдин чкайрал 
цIийибур эхцигнава. 

Раижзавайвал, план-
дин бинедаллаз даяхар 
гьар йисуз дегишарзава. 
План лагьайтIа, а даяхар 
авай гьал техниче ский 
жигьетдай ахтармишунин 
(мониторинг) нетижадин 
бинедаллаз гьазурзава. 

Чешмедин делилралди, 
2026-йисуз Махачкъалада 
электроэнергиядин объ-
ектар пландин бинедаллаз 

ремонт ва абуруз тахни-
ческий жигьетдай къул-
лугъ авун патал «РСК» 
компанияди 277 миллион 
манатдилай виниз пулдин 
такьатар чара ийида. Ида-
кай 59 миллион манат – 
0,4-10 кВ-дин ток чара ий-
идай (распределительный) 
сетар нормадив кьадай 
гьалдиз гъун патал, 218 
миллион манатни – КВЛ-
ар (кабельно-воздушная 
линия электропередачи) 
ремонт авуниз.

Хъсанарун патал

Лумуна АГЬМЕДОВА

Дагъустанда школадин фут-
болдин лига (ШФЛ) – им Сергей 
Меликован теклифдалди тешкилна 
2021-йисалай  инихъ халис фено-
мендиз элкъвенвай чIехи проект 
я: ада республикадин вири 52 му-
ниципалитетдай тир агъзурралди 
школьникар тупламишзава. Гьа 
жергедай яз Луткунрин школа-
дин физрук Нурудин Багъиро-
ва ина 2023-йисан сентябрдиз 
ДЮСШ-дин директор Камил Гьа-
жиеван теклифдалди 2014-2015 ва 
2012-2013-йисара дидедиз хьанвай 
чкадин юкьван школадин тербиячи 
рушарикай  ибарат тир командаяр 
кIватIна ва гьа и школадин  фут-
болдин майдандал тренировкаяр 
ийиз башламишна. Им Кьиблепа-
тан Дагъустандин  тарихда сифте  
сефер яз хьанвай кар я.

Дурумлувилелди муьжуьд 
вацран къене кьиле тухвай тре-
нировкайри чпин нетижани гана. 
Луткунрин школадин футболи-
стрин командади, республикадин 
школайрин футболдин лигадин 
финалдин акъажунра иштирак 
авуналди, 2024-йисан майдиз 24 
командадин арада  пуд лагьай чка 
кьуна.

 Футбол – им анжах са йигин-
вал, техника ва голар туш, мадни 
лагьайтIа – им мягькем  къилих, 
гьатта гъалибвал гъиляй акъатза-
вай дуьшуьшдани руьгьдай ават 
тавуна, къугъун давамарун ва 
командадин садвал я. Н.Багъирова 
вердишарзавай жегьил футболист 
рушарин къугъуни гьакъикъ-
идаказ инал чпикай раханвай 
къилихрин ерияр малумарзава. 
Адан командайра гьар жуьре яша-
рин рушар къугъвазва – гъвечIи 
классрин аялрилай эгечIна чIехи 
классра кIелзавай аялралди. Абу-
рукай гзафбуруз футбол гьакIан са  
машгъулат ваъ, уьмуьрдин халис 
школа хьанва.  Тренировкайра 
абуруз неинки туп дуьз кьабулиз  
ва я ам варариз дуьм-дуьздаказ 
ягъиз, гьакIни кIеве гьатай чIавуз  
чпи чеб  квадар тавуна сада-садан 
тереф хуьз чирзава. 

Нурадин Багъиров рушарихъ 
галаз кIвалахунив иллаки мукъ-
аятвилелди эгечIзава. Трени-
ровкайрин вахтунда техникадин 
жигьетдай бегьем гьазурвал ва 
психологиядин куьмек сад-садахъ 
галаз алакъалу ийизва.  

И тегьерда кардив эгечIайла, 
нетижайрини чеб гуьзлемишиз 
тазвач. 2024-йисан агалкьун ко-
мандади 2025-йисузни тикрар 

хъувуна. Амма халис агалкьун 
2026-йисан апрелдин вацра ара-
дал атана. Пуд лагьай юбилейдин 
сезондин школадин футболдин ли-
гадин акъажунриз Н.Багъирован 
регьбервилик кваз 2012-2013 ва 
2014-2015-йисара дидедиз хьанвай 
5-7-классра авай рушарин кьве  
команда гьазурнавай.

Къугъунрин вилик квай этапда 
кьве командадини гьарда  инан-
миш кьуд гъалибвал къазанмишу-
налди, абур акъажунрин финалдиз  
экъечIна. Амма абур патал кьилин 
ахтармишун вилик квай. Ярумчух 
финалда  чи чIехи яшара авай 
команда чемпионар тир Махач-
къаладин 41-нумрадин СОШ-дин 
командадихъ галаз къугъвана. Чи 
рушари къастунал кIевивал ва 
къилихрин дурумлувал къалуру-
налди,  къугъун чпин хийирдиз 5:4 
гьисабдалди куьтягьна. ИкI, абур 

республикадин 32 командадин 
арада сад лагьай чкадиз лайихлу 
хьана, финалдиз экъечIна. Руша-
рин командади еке устадвилелди, 
декьикьадани уяхвал квадар таву-
на, къизгъин ва яргъалди рикIел 
аламукьдай итижлу къугъун   кьи-
ле тухвана.

 2012-2013-йисарин яшда авай 
рушарин командада къугъун, къиз-
гъин акъажуна Ногъай райондин 
командадихъ галаз барабардиз 
куьтягьнатIани, пенальтирай гьа 
и райондин  командадиз кумукьна 
ва  кьвед лагьай чкадиз лайихлу 
хьана..

Турнирдин нетижайриз ки-
лигна виридалайни хъсан къугъ-
вадайбур хкяна. Абурун арада 
командадин варар хуьзвайди тир 
Гулималиева Рамиля, защитник 
Исаева София ва гьужумзавайди 
Ражабова Ханум яз гьисабна. 
Тренер Багъиров лагьайтIа, ди-
шегьлийрин командайрин лап 
хъсан тренер яз гьисабна ва пиш-
кешдиз лайихлу хьана. Турнирдин 
нетижайрай 2014-2015-йисарин 
яшда  авай рушарин команда-
ди алай йисан 9-13-сентябрдиз  
Москва шегьерда кьиле  фидай 
Вирироссиядин «Кожаный мяч – 
школьная футбольная лига» тIвар 
алай  акъажунра чи республикадин 
патай векилвалдай ихтияр къазан-
мишна. 2011-2013-йисара дидедиз 
хьанвай рушарин командадик 
квай кьуд руш чпин, тренерни 
галаз республикадин командадин 
къурулушдик кутунва. Абуру алай 
йисан июлдин вацра Волгоград 
шегьерда кьиле фейи Вириросси-
ядин «Кожаный мяч – лига юных 
футболистов» акъажунра активни-

даказ иштиракна.
Тренировкаяр ийизвай  вири 

пуд йисан  вахтунда «Ахцегь рай-
он» МР-дин кьил Абдул-Керим 
Палчаева, ДЮСШ-дин дирек-
тор Камил Гьажиева, Ахцегьрин 
командадин футболдин вили-
кан член М.Алишева ва гьакIни 
Луткунрин школадин директор 
Радифа Гуьлеметовади  рушарин 
командайрин тереф вири пата-
рихъай хуьзва  ва чпелай алакьдай 
гьар жуьредин  куьмекар гузва, 
– лугьузва командайрин тренер 
Багъиров Нуруддин муаллимди. 
Сагърай чеб! Гьар са агалкьунихъ 
неинки спортсмендин бажарагъ, 
зегьметдал рикI хьун, гьакI тре-
нердин гьар йикъан кIвалахни 
галайди фадлай малум я. 

Н.Багъирова командадихъ га-
лаз гзаф вахт акъудзава: къугъу-
нин эпизодар кьатIузва, тактика 

туькIуьр хъийизва, тайин тир вер-
дишвилер хкажиз кIанзавайбуруз 
кьилди упражненияр хкязава. 
Ада инанмишвал ийизва хьи, гьар 
са рушахъ гужлу футболистка 
хьунин мумкинвилер ава - анжах 
абур ачухариз куьмек гана кIанда. 
Рушарикай гзафбуру  хиве кьазва  
хьи, майдандал четинвилерихъай 
кичIе тахьун,  рехъ муракабди  
хьиз такун ва викIегьвилелди 
виликди физ чир хьун агалкьунин 
замин я. Тренердинни командадин 
тереф хуьни абурук артухан къуват 
ва руьгь кутазва.

    Къе Нурадди Багъирован 
регьбервилик квай рушарин фут-
болдин командаяр – ибур гьакIан 
спортдин коллективар туш. Абур 
фагьумлу, къуватлу ва къугъунал 
лап гьевеслу спортсмен – рушар 
я. А рушари чпин чешнедалди 
футболда неинки гужлувални йи-
гинвал, гьакIни къилих, гъалибви-
лихъ чалишмиш хьун, командадик 
кваз кIвалахун важиблуди тирди 
субутзава. И жегьил спортсменрин 
виликни къизгъин акъажунар, 
цIийи агалкьунар ва, гьелбетда, 
рикIелай тефидай гьиссер гзаф 
ква – гьа и ибур патал абур мад ва 
мад сеферда майдандиз экъечIзава 
эхир. Чна чи  футболдин терби-
ячийриз мублагьвилер ва вилик 
квай акъажунра агалкьунар хьун 
алхишзава!

P.S. И йикъара РФ-дин Пай-
дахдин Йикъан мярекатрин сер-
гьятра аваз Ахцегьрин рушарин 
футболдин командади Махач-
калада кьиле фейи турнирда 
иштиракна ва абуру сад лагьай 
гъалибвилин чка къазанмишна. 
Мубаракрай!

2005-йисуз 1-нумрадин АСОШ МКОУ-дин 9-класс куьтягьай-
вилин гъакъиндай РАМАЗАНОВ Агьмед Шугаевичаз ганвай В 
0086823-нумрадин аттестат квахьнава. Адал АМАЛ АЛАМАЧ.

Гъилевай  2026-йис ан 
23-августдиз, кIелунин ЦIийи 
йисан вилик, Махачкъала-
да РД-дин Кьилин везифаяр 
вахтуналди тамамарзавай 
(врио) Фёдор Вячеславович 
Щукинан регьбервилик кваз 
кьиле фейи Дагъустандин 
муаллимрин совещаниедал 
докладрилай кьулухъ респу-
бликадин са жерге муаллимар 
Гьукуматдин шабагьриз лай-
ихлу авуна.  

Разивилелди къейдин, «йи-
сан муаллимрин» арада вичи 
40 йисуз намуслудаказ Ах-
цегьрин Валентин Эмирован 
тIварунихъ галай 2-нумрадин 
школада урус чIаланни ли-
тературадин тарсар гузвай 
Шерифалиева Раида Уруд-
жевнани авай. Адаз акьалтза-
вай несилдиз дуьз тербия ва 
дурумлу чирвилер гунай, ва 
образованиедин хиле яргъал 
йисарин гьакъисагъ зегьмет-
дай РФ-дин просвещениедин 
Министерстводин Приказ-
далди «Почётный работник 
сферы образования Росийской 
Федерации» – гьуьрметдин 
тIвар гана. 

Гьукуматдин чIехи шабагь 
муаллимдив официальнидаказ 

«Сад тир Россия» 
политпартиядин 
патай РФ-дин Гос-
думадин VIII  со-
зывдин депутат, 
просвещениедин 
рекьяй парламент-
дин комитетдин 
предс едателдин 
заместитель Нур-
баганд Мегьамедо-
вич Нурбагандова 
вахкана. 

Гь е л бе тд а ,  и 
шабагь  хуьруьн 
муаллимдин виниз 
тир пешекарвилел, 
аялриз тарс-тербия 
гунин карда яргъал 
йисарин четин ва 
жавабдар зегьмет-

дал къимет эцигунин, рай-
ондин образование вилик 
тухуник хсуси пай кутунин 
лишан я. Мубаракрай!

–  Гьеле  Х I Х  асирда , 
1961-йисуз, Дагъустандин 
хуьруьн чкада светский 1-шко-
ла кардик акатай Ахцегьар 
образованиедин хилен бубай-
рилай атанвай хъсан адетрал-
дини девлетлу тежрибадалди 
тафаватлу я. Муаллимвилин 
пешедал зун гъвечIи чIавалай 
ашукь тир. Гьукуматдин на-
града лагьайтIа (гьелбетда, 
ада зун мадни хъсан кIвалахиз 
гьевесламишзава), ам за ан-
жах са жуван ваъ, гьакI чпини 
уьмуьрлух муаллимвал авур 
зи рагьметлу диде - бубадин, 
Ахцегьрин 2-нумрадин шко-
ладин педколлективдин (ди-
ректор З.Б.Мегьамедалиева), 
райондин образованиедин 
управлениедин (начальник 
З.А.Муталибова) ва гьелбет-
да, райондин руководстводин 
(регьбер А-К.Н. Палчаев) 
зегьметдин агалкьунрин не-
тижа хьиз кьабулнава. Вири 
пара кьадар сагърай! – хуш 
тебрикар кьабулуналди лагьа-
на Раида Уруджевнади. 

И крарал амал авуртIа хъсан я
Гьажи Салягь калукви

- Вуж инанмиш кас ятIа, 
хуьх жуван хизан цIувай.

- Расулуллагьди (с.а.с.) ла-
гьана: «Аялриз капI 7 йисалай 
ийиз чир ая».

- I0 йис хьайила кьилди 
къаткур ая.

- Къунши ви ирсдар хьиз 
гьисаб ая.

- Як ргадайла къуншид 
пайни кутур.

- Ам инанмиш кас туш, – 
кьинна Аллагьдин Расулди 
(с.а.с.), – ни къунши инжиклу 
ийизватIа.

- Вуж вичин къуншидал 
ажугълу ятIа, ам женнетдиз 
къведач.

- Вуж Аллагьдихъ инанмиш 
ятIа, вичин къуншидиз писвал 
тавурай.

- Вуж Аллагьдихъ инан-

миш ятIа, мугьман хушдиз 
кьабулрай.

- Азрет Айишади лагьа-
на: Расулуллагь (с.а.с.) захъ 
кьве къунши ава, за низ артух 
хъсанвал ийида? – Нин рак 
вахъ элкъвенватIа, гьадаз, – 
жаваб гана Расулуллагьди 
(с.а.с.).

- Вичин дустунихъни къун-
шидихъ галаз гьуьрметлуди, 
виридалайни хъсан инсан я.

- Куьне шукур ая Аллагь-
диз, гьуьрмет ая диде-бубадиз, 
мукьвабуруз, етимриз, муьгь-
тежбуруз, къуншидиз, рекьин 
юлдашдиз.

- Квез кичIе хьухь куь мукь-
вавилин араяр квахьиз.

- Диде-бубади эвер гайила, 
хъуьтуьлдаказ «гьай» лагь. 
«Уф» лугьумир, гьараймир. 
Куьн гъвечIи тирла абуру хве-
на чIехи авуна.  


